
Annotatsiya 

Mazkur maqolada Qashqadaryo viloyatida xorijiy investitsiyalarni oʻzlashtirish 

holati tahlil qilinib, erishilgan natijalar hamda mavjud muammolar yoritilgan. 

Investitsiyalarni jalb qilish boʻyicha amalga oshirilgan ishlar natijasida soʻnggi uch 

yilda 4 barobar va oʻtgan yilga nisbatan 2 barobar oʻsishga erishilgani qayd etilgan. 

Shuningdek, investitsiya muhitini yanada yaxshilash, infratuzilmani rivojlantirish, 

mahalliy va xorijiy investorlar hamkorligini mustahkamlash boʻyicha muhim takliflar 

ilgari surilgan. Ushbu hujjat viloyatda investitsion jozibadorlikni oshirishga qaratilgan 

strategik yoʻnalishlarni belgilashda muhim ahamiyatga ega. 

Kalit soʻzlar:xorijiy investitsiyalar, investitsion muhit, investitsiyalarni jalb 

qilish, iqtisodiy oʻsish, infratuzilma, biznes rivojlanishi, mahalliy hamkorlik, 

investitsiya strategiyasi, huquqiy baza, investitsiya monitoringi. 

Аннотация  

В данной статье проанализировано текущее состояние освоения 

иностранных инвестиций в Кашкадарьинской области, освещены достигнутые 

результаты и существующие проблемы. Отмечено, что за последние три года 

объём инвестиций увеличился в 4 раза, а по сравнению с прошлым годом — в 2 

раза. Также представлены предложения по улучшению инвестиционного 

климата, развитию инфраструктуры и укреплению сотрудничества между 

местными и иностранными инвесторами. Данный материал имеет важное 

значение для определения стратегических направлений повышения 

инвестиционной привлекательности региона. 

Ключевые слова: иностранные инвестиции, инвестиционный климат, 

привлечение инвестиций, экономический рост, инфраструктура, развитие 

бизнеса, местное сотрудничество, инвестиционная стратегия, правовая база, 

инвестиционный мониторинг. 

Abstract 

This article analyzes the current state of foreign investment assimilation in the 

Kashkadarya region, highlighting the achieved results and existing challenges. It is 

noted that over the past three years, investments have increased fourfold, and doubled 

compared to the previous year. The article also presents key proposals to improve the 

investment climate, develop infrastructure, and strengthen cooperation between local 

and foreign investors. This document plays a vital role in shaping strategic directions 

for enhancing the regionʼs investment attractiveness. 

Keywords: foreign investment, investment climate, investment attraction, 

economic growth, infrastructure, business development, local cooperation, investment 

strategy, legal framework, investment monitoring. 

KIRISH 

Xorijiy investitsiyalar-chet el investorlari tomonidan yuqori darajada daromad 

olish, samaraga erishish maqsadida mutlaq boshqa davlat iqtisodiyotining, tadbirkorlik 

va boshqa faoliyatlariga safarbar etadigan barcha mulkiy, moliyaviy, intellektual 

boyliklaridir. Chet el investitsiyalari ichki investitsiyalardan farqli holda tashqi 

moliyalashtirish manbaiga kiradi. Ular milliy iqtisodiyotga chetdan, ularning kelishini 

ragʻbatlantirgan holda jalb qilinadi. Lekin chet el kapitalini jalb qilishning hamma 

shakllari ham moliyalashtirishning tashqi manbai boʻlmasligi mumkin. Bu birinchi 

navbatda foiz toʻlovlari bilan qaytarishni talab etadigan kreditlar va qarzlarga taalluqli. 

Chunki, chet el kreditlari va xalqaro moliya institutlari qarzlari maʼlum vaqt oʻtgach 

asosiy qarz bilan birga belgilangan foizlarining qaytarilishini talab etadi. Chetdan jalb 

etiladigan xorijiy investitsiyalar bilan chet eldan kiritiladigan kreditlarning oʻziga xos 

farqlari mavjuddir. Bu borada xorijiy investitsiyalar risklar doirasi bilan chet el 

kreditlari risklari kengligi farqlanadi. 

ADABIYOTLAR SHARHI 

Oʻzbekiston Respublikasi Prezidentining 2019-yil 20-martdagi yigʻilishida 

toʻgʻridan-toʻgʻri xorijiy investitsiyalarni oʻzlashtirish holati tanqidiy tahlil qilinib, 

investitsiya loyihalarini amalga oshirish va xorijiy investitsiyalarni jalb etishni 

jadallashtirish masalalari muhokama qilingan[1].  

Adabiyotlarni koʻrib chiqish shuni koʻrsatdiki, viloyatlarda joriy yilda xorijiy 

investitsiyalarni oʻzlashtirish holati boʻyicha quyidagi manbalar mavjud: 2023-yilda 

M.Ahmadova va D.Akabirxodjayeva “Oʻzbekiston Respublikasiga xorijiy 

investorlarni jalb qilish va investitsiyalarni boshqarish usullari” mavzusidagi maqolada 

xalqaro investitsiyalarning iqtisodiy mohiyati va AQSh tajribasi tahlil qilinib, 

Oʻzbekistonga xorijiy investorlarni jalb qilish va investitsiyalarni boshqarish usullari 

oʻrganilgan[2]. 

Bundan tashqari J.Erdanov va M.Mirzayevlarning “Oʻzbekistonning barqaror 

iqtisodiy oʻsishini taʼminlashda xorijiy investitsiyalarni jalb qilish samaradorligini 

oshirish masalalari” mavzusidagi maqolada mamlakatning barqaror iqtisodiy oʻsishini 

taʼminlash, xorijiy investitsiyalarni jalb etish va korxonalar investitsiya faolligini 

oshirish yoʻllari asoslab berilgan[3]. 

Oʻzbekiston Respublikasining «Investitsiya va investitsiya faoliyati 

toʻgʻrisida»gi qonuniga koʻra, toʻgʻridan toʻgʻri chet el investitsiyalari-chet ellik 

investorning hukumat kafolatlarisiz, tavakkalchilik sharoitlarida oʻz mablagʻlari yoki 

qarz mablagʻlari hisobidan investitsiyalari (2019) [4].  

https://uz.wikipedia.org/w/index.php?title=Foiz_to%27lovlari&action=edit&redlink=1
https://uz.wikipedia.org/wiki/Kredit

A.Sh.Bekmurodov (2012) fikricha, toʻgʻridan-toʻgʻri xorijiy investitsiyalar-

investorga korxonani nazorat qilish huquqini beruvchi kapitalni toʻgʻridan-toʻgʻri 

eksport qilish va shu bilan korxona asosiy bosh kompaniyasining xorijiy shuba 

korxonasiga aylanadi [5].  

B.A.Vaxobov (2010) esa toʻgʻridan-toʻgʻri xorijiy investitsiyalar-investorga 

iqtisodiy faoliyati ustidan taʼsirchan nazorat etish imkonini beradigan investorning 

uzoq muddatli, firmaning kamida 10 foizi ulushiga yoki aksiyadorlar kapitaliga egalik 

qilishiga imkon beradigan investitsiyalardir, deb taʼkidlaydi [6].  

A.S.Azizov (2021) toʻgʻridan-toʻgʻri xorijiy investitsiyalar atamasini, avvalo, 

xoʻjalik faoliyati ustidan qisman yoki toʻliq nazoratni taʼminlash orqali xorijiy 

korxonaga investitsiya sifatida tushunish kerakligini taʼkidlaydi [7]. 

METODOLOGIYA 

Ushbu maqolani tayyorlash jarayonida tadqiqot metodologiyasining ushbu 

mavzu uchun eng maqbul deb topilgan usullari qoʻllanilgan. Mazkur maqolani 

yozishda statistik kuzatuv, eksperimental va amaliy tahlil, taqdim etilgan investitsiya 

loyihalarini baholash, iqtisodiy hisobotlar va davlat statistikasi maʼlumotlarini qayta 

ishlangan  va tahlil qilingan. 

TAHLIL VA NATIJALAR 

2024-yilda viloyatda tarmoq korxonalari bilan birgalikda 2,7 mlrd. dollarlik 

toʻgʻridan-toʻgʻri xorijiy investitsiyalar va kreditlar oʻzlashtirildi. Shundan, 

viloyatning ulushi 159 ta investitsiya loyihalarida 750 mln. dollar toʻgʻridan-toʻgʻri 

xorijiy investisiyalar va kreditlar oʻzlashtirildi (Reja 552 mln. dollar, Ijro 136% ). 

(2023-yilda 377 mln. dollar oʻzlashtirilgan, oʻsish 2 barobar). Oʻzlashtirilgan 

investitsiyalar asosan, Xitoy (381 mln. doll.), Rossiya (173 mln. doll.), Turkiya (112 

mln. doll.), Germaniya (61 mln. doll.), Singapur (57 mln. doll.) va boshqa davlatlar 

hissasiga toʻgʻri keldi (1-jadval). 

1-jadval 

Oʻzlashtirilgan xorijiy investitsiyalar 2024-yil hisobida1 
№ Oʻzlashtirilgan 

investisiyalar 

Miqdori (mln.AQSH 

dollari). 

Jami kiritilgan toʻgʻridan-toʻgʻri xorijiy 

investisiyalar nisbatan ulushi (%) 

1. Xitoy 381,0 48,6 

2. Rossiya 173,0 22,1 

3. Turkiya 112.0 14,3 

4. Germaniya 61.0 7,8 

5. Singapur 57,0 7,3 

2024-yilda Oʻzbekiston Respublikasi iqtisodiyot tarmoqlariga oʻzlashtirilgan 

xorijiy investitsiyalar va ishga tushirilgan loyihalar doirasida 16 mingdan ortiq ish 

oʻrinlari yaratildi, 1465,0 mln.AQSH dollaridan ortiq byudjet tushumlari taʼminlanadi 

(2-jadval). 

Investitsiya oʻzlashtirilgan loyihalar Kasbi tumanida “Indorama agro” XK 

tomonidan qiymati 31,5 mln. dollarlik 1 ming gektar tomchilatib sugʻorish va 

 
1 Viloyat investitsiya boshqarmasi maʼlumotlari asosida muallif ishlanmasi 

agrologistika tashkil etish loyihasida 29 mln. dollar oʻzlashtirilgan ,natijada, ish oʻrni 

55 ta, 1,8 ming gektar maydonlarda suv tejovchi texnologiyalar joriy etildi va lazerli 

tekislandi. 

2-jadval 

Joriy yildagi byudjet tushumlari va yaratilgan ish oʻrinlari tahlili1 
№ Oʻzlashtirilgan xorijiy 

investitsiyalar 

Byudjet 

tushumlari 

(mln.AQSH 

dollari). 

Ish oʻrinlari 

yaratildi 

(ming dona) 

Jamiga nisbatan  

byudjet 

tushumlari % 

 Jami  1465,0 16000  

 Shundan:    

1 Kasbi tumanida “Indorama 

agro” XK 

31,5 55 21,5 

2 Kosonda “Bunyodkor” MChJ 50,0 150 34,1 

3 Shahrisabz sh.da “Shahrisabz 

med sentr” MChJ 

19,0 130 13,0 

4 Qarshida “Qarshi agro klaster” 

MChJ 

17,4 45,0 11,9 

5 Kichik korxonalar va 

boshqalar 

20,5 15620 13,7 

Kosonda “Bunyodkor” MChJ tomonidan qiymati 50 mln. dollarlik matoni 

boʻyash va oqartirish loyihasida 19,5 mln. dollar oʻzlashtirilgan (Niderlandiya, 

Turkiya, Italiya), ish oʻrni 150 ta, yiliga 25 tonna buyoq, trikotaj va toʻqimachilik 

matolariga gul bosish yoʻlga qoʻyildi.  Shahrisabz shahrida “Shahrisabz med sentr” 

MChJ tomonidan qiymati 19 mln. dollarlik zamonaviy tibbiyot markazi tashkil etish 

loyihasida 16 mln. dollar oʻzlashtirilgan,   ish oʻrni 130 ta, 260 oʻrinli shifo maskani 

tashkil etildi. 

Qarshida “Qarshi agro klaster” MChJ tomonidan qiymati 17,4 mln. dollarlik ip-

kalava ishlab chiqarishni tashkil etish loyihasida 15,4 mln. dollar oʻzlashtirilgan, ish 

oʻrni 45 ta, yillik quvvat 7 ming tonnani tashkil etadi. 

Qarshi shahrida "Alp texno servis" XK tomonidan qiymati 11,2 mln. dollarlik 

televizor ishlab chiqarishni kengaytirish loyihasida 11,2 mln. dollar oʻzlashtirilgan , 

ish oʻrni 30 ta, yillik quvvat 1,2 ming dona va shu kabi boshqa loyihalar hisobiga 

xorijiy investitsiyalar oʻzlashtirildi. 

XULOSA VA TAKLIFLAR 

Qashqadaryo viloyatida joriy yilda xorijiy investitsiyalarni oʻzlashtirish jarayoni 

tahlil qilinib, bir qator muhim xulosalar chiqarildi. Investitsiya jalb etish va ularni 

samarali oʻzlashtirish boʻyicha olib borilgan ishlarga qaramay, hali toʻliq 

foydalanilmagan imkoniyatlar mavjud. Xususan, baʼzi loyihalar amalga oshirish 

jarayonida hujjatlashtirish, infratuzilma va mahalliy hamkorlik borasida 

qiyinchiliklarga duch kelmoqda. Shuningdek, investorlar uchun qulay shart-

sharoitlarni yaratish, investitsiya muhitini yanada yaxshilash talab etiladi. 

 
1 Viloyat investitsiya boshqarmasi maʼlumotlari asosida muallif ishlanmasi 

Qashqadaryo viloyatida joriy yilda xorijiy investitsiyalarni oʻzlashtirishни 

ошириш учун қуйидагиларга ахамият қаратилиши лозим: 

Normativ-huquqiy bazani takomillashtirish – xorijiy investorlar uchun imtiyoz 

va kafolatlarni oshirish, ruxsatnomalar olish jarayonini soddalashtirish. 

Infratuzilmani rivojlantirish–sanoat hududlarida kommunikatsiya tarmoqlarini 

yaxshilash, logistika va transport tizimini modernizatsiya qilish. 

Investitsiya muhitini oshirish–byurokratik toʻsiqlarni kamaytirish va investorlar 

uchun bir darcha tamoyili asosida xizmat koʻrsatish tizimini kengaytirish. 

Mahalliy korxonalar bilan hamkorlikni rivojlantirish–xorijiy investitsiyalarni 

jalb etish bilan birga, mahalliy tadbirkorlar bilan hamkorlikda qoʻshma loyihalarni 

yoʻlga qoʻyish. 

Ishchi kuchini rivojlantirish–xorijiy investorlar uchun zarur boʻlgan malakali 

ishchi kuchini tayyorlash, taʼlim va kasb-hunar oʻqitish dasturlarini kengaytirish. 

Reklama va targʻibot ishlarini kuchaytirish–viloyatning investitsiyaviy 

jozibadorligini xalqaro darajada targʻib qilish, yirik biznes forumlar va koʻrgazmalar 

tashkil etish. 

Monitoring tizimini joriy etish–xorijiy investitsiyalar oʻzlashtirish jarayonini 

doimiy nazorat qilib borish, muammolarni tezkorlik bilan hal qilish tizimini yoʻlga 

qoʻyish. 

Ushbu takliflar amalga oshirilsa, viloyatda xorijiy investitsiyalar hajmi sezilarli 

darajada ortadi, iqtisodiyot tarmoqlari rivojlanadi va yangi ish oʻrinlari yaratilishiga 

xizmat qiladi. 

Soʻnggi natijalar: Investitsiyalarni jalb qilishda soʻnggi uch yilga nisbatan 4 

barobar va oʻtgan yilga nisbatan 2 barobar oʻsishga erishildi. Bu viloyatning 

investitsiyaviy jozibadorligi oshib borayotganidan dalolat beradi. 

